
Тукай – Бөек исем!!!



Татар халык шагыйре Габдулла Тукай 

(Габдулла Мөхəммəтгариф улы Тукаев) 

1886 елның 14 апрелендə элекке Казан 

губернасы Мəңгəр волосте (ТАССР Арча 

районы) Кушлавыч авылында туа. 

Кечкенəдəн ятим калган Габдулла, кулдан-

кулга йөреп, балачагын Сасна, Өчиле, 

Кырлай авылларында уздыра. Башлангыч 

белемне Кырлай авылы мəдрəсəсендə ала.



                                      Шагыйрьнең бишеге
                                                (1886-1894)

               Айрылып китсəм дə синнəн гомремнең таңында мин... 

Җир өчен, азатлык өчен көрəшлəргə, патша са 
модержавиесенең камчылы экспедициялəренə гаҗə еп бай 
Казан артының үткəне. Бу төбəктəге халык ның аһ-зарлы моңы, 
яну-сөю аһəңнəре, акыл-хикмəт тулы җыр-бəетлəр, əкият-
мəзəклəр — һəммəсе дөньяви хəллəргə бəйлəнгəн.



Дөньяда бер генə шагыйрьнең дə җылылык эз лəп үз гомерендə 
җиде-сигез хатынга «əни» дип дə шеп караганы булмагандыр. 
Габдулла исə əнə шун дый язмыш кичерə.
Бераз соңрак аны үз əнисе яңа гаилəсенə алды ра. Шагыйрьнең 
«Исемдə калганнар» дигəн автобио график əсəрен укыганда шул 
урынга җиткəч, иркен сулап куясың: рəхəткə тарыды сабый, дисең. 
Лəкин бу рəхəт озакка бармый: əнисе дөнья куя да, Габ дулла дөм 
ятим кала. Сасна мулласы бу ятимне Өчилегə — Габдулланың 
əнисенең атасына кайтарып бирə. Монда исə үги əби. Күп балалы 
гаилə. «Үги əбинең алты күгəрченнəре эчендə мин бер чəү кə 
булганга, мине җыласам — юатучы, иркəлəним дисəм — сөюче, 
ашыйсым-эчəсем килсə — кызга нучы бер дə булмаган, мине 
эткəннəр дə төрткəн нəр...»
Бу булды дүртенче гаилə. Бəлəкəй Габдулла мон да ятимлекне генə 
түгел, ачлыкны да татый. Баба сы, күрше авыллардан икмəк 
сыныклары телəнеп алып кайтып, балаларын ач үлемнəн саклый. Ə 
бер вакыт баланы, Казанга баручы бер ямщиккə утыр тып, ерак, 
билгесез сəфəргə озаталар. Теге ямщик исə Печəн базарына килгəч: 
«Асрарга бала бирəм, кем ала?» — дип кычкырып йөри.



1895 ел башыннан Тукай Уральск 
шəһəрендə яшəүче туганнары 
гаилəсендə тəрбиялəнə. Биредə 
ул татар халык иҗатын һəм 
əдəбиятын җентеклəп өйрəнə, 
гарəп, фарсы, төрек, рус һəм 
башка халыкларның əдəбиятлары 
белəн таныша, рус теле аркылы 
Көнбатыш классик əдəбияты 
казанышларын үзлəштерə. Үзе дə 
беренче шигырьлəрен иҗат итə.

Уральскидагы əдəби-мəдəни хəрəкəт Тукай тормышында 
хəлиткеч роль уйный. 1905 елгы революция дулкыны белəн 
зур əдəбиятка килеп кергəн əдип монда җəмəгать 
эшлеклесе, журналист, тəрҗемəче һəм шагыйрь буларак 
формалаша.



1907 елның көзендə Тукай Казанга кайта. Ул үлемсез əсəрлəренең 
күбесен шушында яза; профессиональ революционерлар даирəсенə керə; 
татар культурасының революцион-демо-кратик канатын җитəклəүгə 
алына. Шагыйрьнең сугышчан шигърияте һəм иҗтимагый, əдəби 
процессларның иң четерекле проблемаларына багышланган публицистик 
чыгышлары əдəби-мəдəни хəрəкəтнең төп юнəлешен билгелəүче көчкə 
əверелə.



Габдулла Тукай 1913 елның 15 апрелендə Казанда үпкə авыруыннан вафат 
була. Тукай татар халкының яңа реалистик əдəбиятына һəм хəзерге заман 
татар əдəби теленə нигез салучы булды. Шагыйрь  иҗтимагый  прогресска  
хезмəт  итүне  үзенең  гражданлык бурычы итеп санады; кыска гына гомер 
юлында күпкырлы иҗаты белəн татар культурасы тарихында яңа эпоха 
ачты.



Габдулла Тукай татар əдəбияты 
тарихына яңа милли поэзиягə, 
заманча татар теленə  нигез салучы 
бөек шагыйрь буларак керде. 
Шагыйрьнең иҗат эшчəнлеге сигез 
ел гына дəвам итə. Ул 27 яшендə 
вафат була. Үзеннəн соң 10 меңнəн 
артык шигъри юллар (400дəн артык 
шигырь, 9 поэма) һəм 50 биткə якын 
проза əсəрлəре (350 хикəя, очерк һəм 
истəлеклəр) язып калдыра.





Шагыйрьнең җеназасы Юнысов мəйданында. Монда 
җыелган 5–6 меңлəп халык алдында Зариф хəзрəт Əмирхан 
тарафыннан җеназа намазы укыла. 


